
DEKLARATË NGA SEKRETARI I SHTETIT KLINTON  

 

Shpallja e mendimit këshilldhënës të Gjyqit ndërkombëtar të drejtësisë mbi shpalljen e 

pavarësisë së Kosovës  

 

Gjyqi ndërkombëtar i drejtësisë sot shpalli mendimin e tij këshilldhënës dhe me vendosmëri u 

pajtua me pikëpamjen e mbajtur për një kohë të gjatë nga Shtetet e Bashkuara se deklarata e 

pavarësisë së Kosovës është në pajtim me të drejtën ndërkombëtare. Kjo është pikëpamja që ne 

kemi prezantuar në përmbledhjen që ia kemi dorëzuar Gjyqit, dhe në diskutimet gojore që gjyqi i 

mbajti dhjetorin e kaluar. Kosova është shtet i pavarur dhe territori i saj është i pacenueshëm. 

 

Ftojmë të gjitha shtetet që të kalojnë përtej çështjes së statusit të Kosovës dhe të angazhohen në 

mënyrë konstruktive për të mbështetur paqen dhe stabilitetin në Ballkan, dhe ftojmë të gjithа 

shtetet që akoma nuk kanë njohur Kosovën, të bëjnë një gjë të tillë.  

 

Serbia dhe Kosova janë miq dhe partnerë të Shteteve të Bashkuara. Tani është koha që ato të lënë 

mënjanë dallimet mes tyre dhe të lëvizin para duke punuar së bashku në mënyrë konstruktive për 

të zgjidhur çështjet praktike dhe për të përmirësuar jetën e popujve të Kosovës, të Serbisë, dhe të 

rajonit. Kjo është rruga drejt ardhmërisë së tyre, si pjesë e një Evrope të tërë, të lirë, dhe në paqë, 

dhe përshëndesim përpjekjet e Bashkimit Evropian për të ndihmuar të dy shtetet në realizimin e 

aspiratave të tyre evropiane.  

 

 
 


